
				এই পাতাটির মুদ্রণ সংশোধন করা প্রয়োজন। 
5్ఫsy जांश्नां ।
করিয়া সরু রবট বল জামাদের দেখাইয়াছেন । এই আলগোল তারার বিশেষত্ব এই যে ইহার উজ্জলতার নিয়মিত তারতম্য ঘটিয়া থাকে। দিন ছুই ইহা দ্বিতীয় শ্রেণীর তারা বলিয়া প্রতীয়মান হয় তাহার পর ঘণ্টা কতকের মধ্যে ইহার জ্যোতি অৰ্দ্ধেকের অধিক কমিয়া গিয়া পুনর্বার পুৰ্ব্বাবস্থা প্রাপ্ত হয়। এত অল্প সময়ের মধ্যে এত অধিক পরিবর্তন হওয়াতে এই তারাটি বহু দিন জ্যোতিষীদিগের নিকট বিশেষরূপে পরিচিত ছিল । অবশ্য এইরূপ আশ্চর্য্য ঘটনার কারণ অন্বেষণের ক্রটি হয় নাই এবং বৈজ্ঞানিক মণ্ডলীর চিরপ্রচলিত প্রথা অনুসারে নানা প্রকার কারণ অনুমান করাও হইয়াছিল। এক দল বলিলেন যে উহt স্বৰ্য্য গ্ৰহাদির স্থায় নিজ অক্ষের চতুৰ্দ্দিকে আবৰ্ত্তিত হইতেছে, এবং একদিকের জ্যোতি অপর দিক অপেক্ষ। অল্প বলিয়। এইরূপ পরিবর্তন দৃষ্ট হয়। অপর পক্ষ বলিলেন যে অল্গোল তারার একটি প্রদক্ষিণকারী গ্রহ আছে, এবং ইহা এক সময়ে আলগোল এবং পৃথিবীর মাঝখানে আসিয়া কতক পরিমাণ আলোক আটক করিয়া রাখে। সকল অনুমানের বিরুদ্ধে কোন যুক্তি না থাকিলেও পূৰ্ব্বে কোন বিশেষ অনুসারে প্রমাণের উপায় কেহ খুজিয়া পাইত না । -
ভোগেল নামক জ্যোতিৰ্ব্বিদ এই তারার প্রতি স্পেক্ট স্কোপ প্রয়োগ করিয়৷ পূৰ্ব্বকথিত উপায়ে বুঝিতে পারিলেন যে উহ মুহূৰ্ত্তে ২৬ মাইল বেগে আমাদের নিকট হইতে চলিয়া যাইতেছে। কিয়ৎকাল পরে পুনৰ্ব্বার নিরীক্ষণ করিতে গিয়া দেখিলেন যে এবার ২৬ মাইল বেগে উহা আমাদের নিকটে অগ্রসর হইতেছে। বলা বাহুল্য যে ইহার পরে যুরোপের সকল মানমন্দির হইতে এই তারাটির উপর স্পেক্ট স্কোপ এবং দূরবীক্ষণের দৃষ্টি বর্ধিত হইতে লাগিল।

